
Հիմք ընդունելով <Պետական գույքի մասնավորեցման (սեփականաշնորհման) մասին> Հայաստանի Հանրապետության օրենքի 14-րդ և 16-րդ հոդվածները, ինչպես նաև Հայաստանի Հանրապետության կառավարության 1998 թվականի հունիսի 25-ի թիվ 387-Ն որոշման պահանջները` Հայաստանի Հանրապետության կառավարությունը   ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ իր ենթակայության <Արաքս> փակ բաժնետիրական ընկերության (այսուհետ` ընկերություն) (գտնվելու վայրը` Հայաստանի Հանրապետություն, քաղ. Երևան, Գարեգին Նժդեհի 37/8) 80% պետական բաժնետոմսերը /1 769 600 հատ` յուրաքանչյուրը 1 դրամ անվանական արժեքով/ մասնավորեցնելու համար, ելնելով նախապատվության իրավունքից, առաջարկել 134,118.0 հազ. դրամ գնահատված արժեքով ընկերության ոչ պետական բաժնեմասի սեփականատերերին՝ նախապատվության իրավունքի իրականացման ժամկետ սահմանելով գրավոր առաջարկի ստանալու պահից 30 օրվանից ոչ շուտ և 60 օրվանից ոչ ուշ ժամկետը:

2. Ընկերության ոչ պետական բաժնեմասի սեփականատերերն իրենց նախապատվության իրավունքից չօգտվելու, ընկերության կողմից 134,118.0 հազ. դրամ գնահատված արժեքով բաժնետոմսերը ձեռք բերելուց հրաժարվելու կամ դրանց գնի վերաբերյալ համաձայնության չգալու դեպքում ընկերության բաժնետոմսերը մասնավորեցնել դասական աճուրդով:

3.   Սահմանել`                                                                                                                                           

1) ընկերության բաժնետոմսերի` Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով՝ 2016 թվականի հունիսի 6-ին գնահատված արժեքը` 167,647.0 հազ. դրամ.

2) աճուրդով մասնավորեցման ենթակա` պետական սեփականություն հանդիսացող բաժնետոմսերի (80 տոկոս) մեկնարկային գինը` 134,118.0 հազ. դրամ:

4. Ընկերության պարտավորությունները 2016 թվականի ապրիլի 1-ի դրությամբ կազմել են      1,666.0 հազ. դրամ. այդ թվում.

1) կրեդիտորական պարտքեր՝ գնումների գծով՝ 167.0 հազ. դրամ.

2) ստացված ընթացիկ կանխավճարներ՝ 10.0 հազ. դրամ.
3) կարճաժամկետ կրեդիտորական պարտքեր բյուջեին՝ 389.0 հազ. դրամ

4) կրեդիտորական պարտքեր աշխատավարձի և աշխատողների այլ կարճաժամկետ հատուցումների գծով՝ 403.0 հազ. դրամ.

5) այլ ընթացիկ պարտավորություններ՝ 697.0 հազ. դրամ:

5. Ընկերության պետական բաժնետոմսերը (այսուհետ` գույք) դասական աճուրդով մասնավորեցնելուց հետո այլ պարտավորություններ ի հայտ գալու դեպքում վաճառողը պատասխանա​տվություն չի կրում:

6. Ընկերությունը 2010-2016 թվականների տնտեսական գործունեության արդյունքում վճարման ենթակա շահութաբաժինների գծով պարտավորություններ չունի:

7. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) սույն որոշման 1-ին կետում նախատեսված ժամկետում նախապատվության իրավունքից չօգտվելու դեպքում աճուրդը կազմակերպել և անցկացնել եռամսյա ժամկետում՝ Հայաստանի Հանրապետության օրենսդրությամբ սահմանված կարգով.

2) աճուրդի անցկացման օրվանից առնվազն 15 օր առաջ մամուլում կամ զանգվա​ծային լրատվության այլ միջոցներով հրապարակել, ինչպես նաև www.azdarar.am կայքում տեղադրել ընդհանուր տեղեկություններ գույքի, աճուրդի անցկացման պայմանների, ժամկետների, մասնակիցներին ներկայացվող պահանջների մասին.

3) աճուրդի հաղթողի (այսուհետ` գնորդ) կողմից առաջարկված գնի, բաժնետոմսերի արժեքի որոշման համար նախատեսված՝ 378,725 դրամի վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է իր միջոցների հաշվին վճարել պայմա​նագրի նոտարական վավերացման և գույքային իրավունքների պետական գրանցման համար օրենքով սահմանված գումարներն ու տուրքերը, ինչպես նաև ընկերության արժեթղթերի (բաժնետոմսերի) ռեեստրավարման և պահառության դիմաց վճարումները:

8. Աճուրդի մասնակցության նախավճարը սահմանվում է աճուրդով մասնավորեցման ենթակա գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ:

9. Սահմանել, որ գնորդը գույքի վաճառքի գումարը վճարում է աճուրդի արձանագրությունն ստորագրվելու օրվանից 10-օրյա ժամկետում, Հայաստանի Հանրապետության արժույթով` գույքի վաճառքի գումարի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը` Երևանի քաղաքապետարանի` այդ նպատակով բացված հատուկ հաշվին:
	 <Պետական գույքը մասնավորեցնելու մասին>

  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	ՀՀ ԿԱ պետական գույքի կառավարման վարչության ենթակայության <Արաքս> ՓԲԸ-ն /ծածկագիր՝ 62021/ ընդգրկված է <Պետական գույքի մասնավորեցման 2001-2003թթ. Ծրագրի մասին> ՀՀ օրենքի մասնավորեցման առաջարկվող պետական բաժնեմաս ունեցող ընկերությունների ցանկերում և ենթակա է մասնավորեցման <Պետական գույքի մասնավորեցման /սեփականաշնորհման/ մասին> ՀՀ օրենքի համաձայն:
<Արաքս> ՓԲԸ-ն ընդգրկված է նաև ՀՀ կառավարության 16.04.2015թ. N411-Ն որոշմամբ հաստատված Պետական գույքի կառավարման 2015-2017 թվականների ծրագրի մասնավորեցման առաջարկվող առևտրային  կազմակերպությունների  ցանկում: 

	2.
	 Ընթացիկ իրավիճակը և խնդիրները

	
	<Արաքս> ՓԲԸ-ի 80% պետական բաժնետոմսերը մասնավորեցման են ներկայացվում առաջին անգամ: 

Ընկերության կանոնադրական կապիտալը կազմում է 2 212 հազ. դրամ /2 212 000 սովորական բաժնետոմս, յուրաքանչյուրը 1 դրամ անվանական արժեքով/: Ընկերության պետական բաժնետոմսերի քանակը կազմում է 1 769 600 հատ:

12.05.2016թ.-ին ՀՀ կառավարությանն առընթեր պետական գույքի կառավարման վարչության կողմից ներկայացված գնահատման համար անհրաժեշտ ելակետային տվյալների փաթեթի հիման վրա իրականացվել է ընկերության գույքի գնահատում, որի արդյունքում Ընկերության բաժնետոմսերի գնահատված արժեքը կազմել է 167 647 148 դրամ, ընդ որում՝ Ընկերության ակտիվների գնահատված արժեքը կազմել է 169 313 148 դրամ, իսկ պարտավորությունների գնահատված արժեքը՝ 1 666 000 դրամ: 

Ընկերությունն ունի անշարժ գույք,

Երևան քաղաքի Գ.Նժդեհի փողոցի 37/8 և 37/13 հասցեներում, շենքեր-շինությունների ընդհանուր մակերեսը կազմում է 2596.04 ք.մ: Անշարժ գույքի գնահատված մեծությունը կազմում է 168 104 148 դրամ: Շենքերին հատկացված հողամասի ընդհանուր մակերեսը կազմում է 4197.1ք.մ., որից 3517.8 քմ մակերեսն ընդգրկված չէ ՀՀ հողային օրենսգրքի 60-րդ հոդվածով նախատեսված սահմանափակումների ցանկում, իսկ 679.38քմ մակերեսով հողամասը, համաձայն Երևանի քաղաքապետի 10.07.2015թ. թիվ 2164-Ա որոշման, գտնվում է ՀՀ հողային օրենսգրքի 60-րդ հոդվածով նախատեսված սահմանափակումների ցանկում: 

Հողամասը գտնվում է տարածագնահատման 5-րդ գոտում: Հողամասի 3517.82 քմ մակերեսի կադաստրային արժեքը կազմում է 37 675,85 հազ. Դրամ.

Ըստ վերոնշյալ հասցեների`

1)  ք. Երևան, Գ. Նժդեհի փողոց 37/8 հասցեում գտնվող անշարժ գույք.

/Անշարժ գույքի սեփականության /օգտագործման/ իրավունքի գրանցման վկայական թիվ 04112015-01-0124/: 

Շենք-շինություններ. Ընդհանուր մակերեսը կազմում է 2588,59 քմ, որից` երկհարկանի վարչական շենք՝ 208.3քմ, մեկհարկանի վարչական շենք՝ 43.1քմ, արհեստանոց /բաղկացած երկու` չորսհարկանի և երկհարկանի մասնաշենքերից/՝ 2253.7քմ /երկհարկանի մասը կառուցված է ջրանցքի վրա/, էլ. Ենթակայան՝ 51.6քմ և պարիսպ՝ 31.89քմ: 

Հատկացված հողամասը բաղկացած է 1762.3քմ, 1148.1քմ և 679.38քմ մակերեսով հողատարածքներից, որից 679.38 ք.մ. հողամասը /60-րդ հոդվածի տակ գտնվող, ծածկագիր`01-011-061-0223/ տրամադրված է <Արաքս> ՓԲԸ-ին վարձակալության իրավունքով և տեղակայված է մյուս երկուսի միջև /ջրանցքի տարածք/:

2) ք. Երևան, Գ. Նժդեհի փողոց 37/7 հասցեում գտնվող անշարժ գույք.

/Անշարժ գույքի սեփականության /օգտագործման/ իրավունքի գրանցման վկայական թիվ 04112015-01-0126/: 

Շինությունների մակերեսը կազմում է 7.44 քմ, որից` պոմպակայան՝ 2.3քմ, պարիսպ՝ 5.14 քմ: 

Հատկացված հողամասը կազմում է 607,42 քմ/:

Հիմնական միջոցներ /բացառությամբ անշաժ գույքի/ /գնահատված արժեքը` 910 000 դրամ/, այդ թվում` 

- մեքենաներ և սարքավորումներ` ուժային տրանսֆորմատոր,

- արտադրատնտեսական գույք` համակարգիչ, տպիչ

Ընթացիկ ակտիվները կազմում են 274 000 դրամ:

Ընկերության գործունեության տեսակը գիտահետազոտական, փորձարարակոնստրուկտորական, նախագծային աշխատանքների կազմակերպում է: Ներկայումս ընկերությունը գործունեություն չի ծավալվում:

Առաջարկվում է ընկերության 80 տոկոս պետական բաժնեմասը ներկայացնել մասնավորեցման` աճուրդային եղանակով:

	3.
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4.
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերությունների նորմալ գործունեության վերականգնմանը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Ընկերության նորմալ գործունեության վերականգնում, դրանց մասնավորեցման արդյունքում պետական բյուջեի մուտքերի ավելացում:

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Պետական գույքը մասնավորեցնելու մասին> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ ընկերության պետական սեփականություն հանդիսացող բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքների բյուջեներ:

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին


	  5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն  
	12.10.2016թ. թիվ 

07/11-1/23536-16 գրություն
	Նախագծի վերաբերյալ դիտողություններ և առաջարկություններ չունեն
	-
	-



	ՀՀ անշարժ գույքի կադաստրի պետական կոմիտե
	05.10.2016թ. թիվ ՄՍ/5361-16 գրություն
	Նախագծի վերաբերյալ դիտողություններ և առաջարկություններ չունեն
	-
	-



	ՀՀ արդարատադության նախարարություն
	31.10.2016թ. թիվ 
01/14/13924-16 գրություն
	Նախագիծը համապատասխանում է ՀՀ օրենսդրությանը:
	-
	-



	ՀՀ տարածքային կառավարման և զարգացման նախարարություն
	02.02.2017թ.-ի N01/15.1/493-17  գրություն
	1. 1. Նախագծի յուրաքանչյուր 3-րդ կետն իր բովանդակությունում ներառում է <Ընկերության պետական բաժնետոմսերը (այսուհետ` գույք)> բառերը և նշված բառերից հետո Նախագծում բաժնետոմսերի վերաբերյալ օգտագործվում է և <բաժնետոմս>, և <գույք> բառերը: Առաջարկվում է Նախագծի բովանդակությունից հանել բոլոր <(այսուհետ` գույք)> բառերը և կատարել համապատասխան վերախմբագրում:

2. բ) <Իրավական ակտերի մասին> օրենքի 40-րդ հոդվածի 1-ին կետի 2-րդ պարբերությունն է. <Իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին>: Առաջարկվել է վերախմբագրել Նախագծի վերնագիրը՝ ներառելով <պետական բաժնետոմս (բաժնեմաս)> բառը:

2 Առաջնորդվելով ՀՀ կառավարության 25.06.98թ. N387 որոշման հավելվածի 4-րդ կետը և հաշվի առնելով <<Բաժնետիրական ընկերությունների մասին>> ՀՀ օրենքի 8-րդ հոդվածի 3-րդ կետը՝  առաջարկվում է քննարկել հնարավոր պահանջարկի դեպքում մեկ բաժնետիրական ընկերության բաժնետոմսերը մեկից ավելի բաժնետերերին մասնավորեցնելու հարցը, կամ Նախագծում նախատեսել, որ գույքը մասնավորեցվում է 1 լոտով, որպեսզի հստակ ընդգծվի բաժնետոմսերի ամբողջական լինելը: 

3. Առաջարկվում է Նախագծի 1-ին կետում <<1.769.600 հատ՝ յուրաքանչյուրը 1 դրամ անվանական արժեքով>> բառերից հետո նշել <<հասարակ բաժնետոմս>> բառերը՝ հաշվի առնելով Նախագծի մյուս կետերի անալոգիան:

3. 4. <<Պետական գույքի մասնավորեցման (սեփականաշնորհման) մասին>> ՀՀ օրենքի 16-րդ հոդվածի 2-րդ կետով <<ՀՀ կառավարության որոշմամբ սահմանվում են նաև աճուրդով մասնավորեցման ենթակա ընկերության պարտավորությունները որոշման ընդունման պահին` ներառյալ հարկերի, տուրքերի և այլ պարտադիր վճարումների համար ապառքները, տույժերը և տուգանքները: Նախագծում ներառված պարտավորությունները ներկայացված են 01.04.2016թ. դրությամբ, որը ենթակա են ճշգրտման՝ որոշման ընդունման պահի դրությամբ (ՀՀ ԿԱ ՊԵԿ-ի կողմից տրամադրվում է հարկային պարտավորությունների մասին տեղեկանք՝ դիմելուց առավելագույնը 3 աշխատանքային օրվա ընթացքում, վերջին օրվա դրությամբ):

5. Նախագծի հիմնավորման 2-րդ կետի 2-րդ ենթակետում նշված է, որ ք. Երևան Գ.Նժդեհի փողոցի 37/7 հասցեում գտնվող 7.44 քմ շինությանը հատկացված 607.42 հա տարածք, սակայն զբաղեցնող հողամասի արժեքը չի ներառված գույքի գնահատված արժեքում.
	1. Ընդունելի չէ, քանի որ համաձայն <Պետական գույքի մասնավորեցման սեփականաշնորհման) մասին> ՀՀ օրենքի Հոդված 2.-ի` պետական գույքն իրենից ներկայացնում է սեփականության իրավունքով պետությանը պատկանող գույք, այդ թվում` ընկերությունների` պետությանը պատկանող բաժնետոմսեր: 

բ) 1-ին կետով տրված պարզաբանմամբ նախագծում փոփոխություն չի կատարվել, հետևաբար նաև վերնագրում չի կատարվում:
2. Չի ընդունվել:

Նախագծով  դասական աճուրդով  հստակ մասնավորեցման է առաջարկվում <Արաքս> ՓԲԸ-ի 80%  պետական սեփականություն հանդիսացող բաժնետոմսերը ամբողջությամբ` որպես 1 միավոր, հետևաբար անհրաժետություն չի առաջանում նախագծում հստակեցնել բաժնետոմսերի ամբողջական լինելը:

3.Ընդունվել է:
4.Մինչև մասնավորեցման մասին ՀՀ կառավարության որոշման ընդունումը, այն քննարկվում է շահագրգիռ մարմինների կողմից  ՀՀ կառավարության նիստում: ՀՀ կառավարության նիստում քննարկվող որոշման նախագիծն արդեն իսկ պետք է պարունակի տեղեկություններ ընկերության գնահատված պարտավորությունների մասին, իսկ պարտավորությունները գնահատվում են ընկերության կողմից ներկայացված` ավարտված եռամսյակի վերջին օրվա դրությամբ կազմված  ելակետային տվյալների փաթեթի հիման վրա:

Հանրահայտ է, որ Ընկերության պարտավորությունները դինամիկ փոփոխվող մեծություններ են և չեն սահմանվում որոշման ընդունման օրվա դրությամբ, ՀՀ կառավարության որոշման ընդունման պահին դրանք հաստատվում են գույքի գնահատման օրվա դրությամբ, քանի որ դրանց սահմանումը ՀՀ կառավարության որոշման ընդունման պահին` ուղղակի հնարավոր չէ: 

ՀՀ-ում գործող գույքի գնահատման օրենսդրության համաձայն պարտավորությունները սահմանվում են գնահատման պահի դրությամբ: Ուստի, արված առաջարկությունը Օրենքի վերոնշյալ հոդվածի յուրովի մեկնաբանություն է, որը կատարելը պարզապես անհնար է և աննպատակահարմար:

Հետևաբար` առաջարկությունը ընդունելի չէ:

5. Հողամասի արժեքը ներառված է գնահատված արժեքի մեջ:

	-

3.Նախագծում կատարվել է համապատասխան լրացում: 



	ՀՀ կառավարությանն առընթեր պետական եկամուտների կոմիտե
	03.02.2017թ.-ի 

N01/3-4/3164-17  գրություն
	Համաձայն «Պետական գույքի մասնավորեցման (սեփականաշնորհման) մասին» ՀՀ օրենքի 16-րդ հոդվածի 2-րդ մասի՝ Հայաստանի Հանրապետության կառավարության որոշմամբ սահմանվում են նաև աճուրդով մասնավորեցման ենթակա ընկերության պարտավորությունները որոշման ընդունման պահին` ներառյալ հարկերի, տուրքերի և այլ պարտադիր վճարումների համար ապառքները, տույժերը և տուգանքները: Այդ դիրքորոշումը հայտնվել էր նաև ՀՀ ԿԱ ՊԵԿ 30.12.2016թ. N01/3-4/40939-16 գրությամբ, ուստի առաջարկում ենք նախագիծը համապատասխանեցնել օրենքի վերոհիշյալ դրույթին:
	Չի ընդունվել:

Քանի որ նույն կարծիքը հայտնել էր նաև ՀՀ տարածքային կառավարման և զարգացման նախարարությունը, ուստի կարծիքի չընդունման հետ կապված բացատրությունը Վարչության կողմից արդեն իսկ տրված է ամփոփաթերթում:


	

	ՀՀ կառավարության աշխատակազմի իրավաբանական վարչության եզրակացություն
	ՀՀ վարչապետի 24.02.2017թ. N02/23.11/4296-17 հանձնարարական
	1.  Եզրակացության 1-ին կետի համաձայն նախատեսվում է մասնավորեցնել ՓԲԸ-ի պետությանը պատկանող բաժնետոմսերը, որոնք կազմում են բաժնետոմսերի 80 տոկոսը: Այս առումով հարկ է հաշվի առնել, որ ՀՀ քաղաքացիական օրենսգրքի 109-րդ, <<Բաժնետիրակա ընկերությունների մասին>> ՀՀ օրենքի 8-րդ հոդվածների համաձայն մյուս բաժնետերերը ունեն գնման նախապատվության իրավունք: Բացի այդ, եթե այդ իրավունքից բաժնետերերը հրաժարվում են, նախապատվություն ունի ՓԲԸ-ն: Միայն դրանից հետո բաժնետոմսերը կարող են առաջարկվել երրորդ անձանց: Այս կապակցությամբ առաջարկում ենք սահմանել, որ աճուրդի իրականացումը հնարավոր է միայն օրենսդրությամբ սահմանված նախապատվության իրավունքի պահպանմամբ: 
2. Եզրակացության 2-րդ կետը վերոնշյալ նախագծին չի վերաբերվում, իսկ 2-րդ և 3-րդ կետով առաջարկվել են նախագծերը տարանջատել և վերոնշյալ նախագիծը վերահամարակալել:
3. 5-րդ կետով առաջարկվել է նախագծի 3-րդ ենթակետերը վերաձևակերպել որպես օտարման պայմանագիր
	1.Ընդունելի է
2. Ընդունելի է
3. Նպատակահարմար ենք գտնում, որ <Ընկերության բաժնետոմսերը (այսուհետ` գույք) մրցույթով մասնավորեցնելուց հետո այլ պարտավորություններ ի հայտ գալու դեպքում վաճառողը պատասխանա​տվություն չի կրում:> արտահայտությունն արտացոլվի ՀՀ կառավարության որոշման նախագծում:
	1.ՀՀ կառավարության որոշման նախագծում ներառվել են համապատասխան երկու կետեր:

2. Կատարվել է համապատասխան փոփոխություն:




